
I verb irregulär  (Pagä) 
 

Rumildu Piantaciod l’e un tipu singulär, 
al disa che pagä l’e un verbo irregulär 
e par sustegn la tesi, al pärta dal principi 
che lü, da stu brütt verbo, al sa mia ‘l participi. 
- Pagä ghe seimpar teimp - l’ha sintì di tant voot, 
però l’ha mäi sintì < pagä > al passä remot. 
E se quäidoin agh ricorda ca ‘s compra sul pagand 
al replica : - Un gerundio al disa mia quand! - 
-Büsogna ca te ‘t päga – custi l’ e un cungiuntiv! 
e lü al risponda: - e vera – ma l’ e anca suggettiv! 
-Cun bris ad bona vöia – igh disn ‘t pagariss…. 
- Ma l’ e un cundisiunäl – l’inteinda, sa vuriss!... 
L’ e inütil – una voota – a t’ era pösé bräv! 
No, s’era un imperfetto – l’ era quand a pagäv! – 
L’ ünica vus ca ‘l surcia, l’ e cula dal futür, 
feina ca ‘l compra a crëtta, lü al pagarà sicür, 
ma quand as cambia al teimp e ‘s tratta dal preseint, 
me pägh, te ‘t pägh…lü ‘l päga? Agh pàsa da la meint, 
E sa ‘s ga disa : - Päga! – cun tono imperativ, 
l’ adveinta smort in fassia e ‘l dis cun i occ’ cattiv: 
Ien roob ad l’ ätar secul, sum in demucrasia, 
viätar s’ i dittatur? E allura me an pägh mia. 
 


